ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
	             
                 ՀՀ ֆինանսների նախարարություն
	29․02․2024

	Սույն նախագծով բարձրացված հարցը չի քննարկվել 2024թ. բյուջետային գործընթացի շրջանակներում և հետևաբար այն չի ներառվել 2024 թվականի պետական բյուջեում և բյուջեի լրացուցիչ ծախսերի առաջնահերթությունների հավելվածում (հավելված 6): 
Հաշվի առնելով Լեռնային Ղարաբաղից բռնի տեղահանված բնակչության սոցիալական և բնակարանային ապահովման խնդիրների կարգավորման առաջնահերթությունը և հրատապությունը, առաջարկում ենք ձեռնպահ մնալ չպլանավորված և առաջնահերթություն չհամարվող ծախսերի ֆինանսավորման համար հատկացումների կատարումից:
ՀՀ կառավարության 2022թ. սեպտեմբերի 29-ի N 1509-Ն որոշմամբ սահմանված կարգի 6-րդ կետի համաձայն՝ հանրապետական հանձնաժողովի որոշմամբ հանրապետական հանձնաժողովի աշխատանքներում կարող են ընդգրկվել փորձագետներ՝ սույն կարգով սահմանված անհրաժեշտ փաստաթղթերի բովանդակային համապատասխանության վերաբերյալ մասնագիտական եզրակացություն տրամադրելու համար։ 
	   Ընդունվել է ի գիտություն։
 ՀՀ կրթության, գիտության, մշակույթի և սպորտի նախարարի 2023թ․ հունվարի 16–ի «Հանրակրթական ուսումնական հաստատության ուսուցչի որակավորման տարակարգի շնորհման համար սովորողների և ծնողների կողմից ուսուցչի անանուն գնահատման հարցաթերթիկները և ուսուցչի ներկայացրած փաստաթղթերի բովանդակային համապատասխանության գնահատման և հաշվարկի ուղեցույցը հաստատելու մասին» N43–Ա/2 հրամանով հաստատված է տարակարգի շնորհման հաշվարկի սանդղակը, որի յուրաքանչյուր բաղադրիչ գնահատվում է համապատասխան մասնագետի կողմից։ Գնահատման սանդղակի մի շարք բաղադրիչներ  վերաբերում են կոնկրետ առարկայի վերաբերյալ մասնագիտական եզրակացությանը, և կարող են իրականացվել միայն տվյալ առարկայի մասնագետների կողմից, որի համար նախարարությունը դիմել է «Խ․Աբովյանի անվան հայկական պետական մանկավարժական համալսարան» հիմնադրամին, տվյալ առարկայի մասնագետներին, որպես փորձագետ, ներգրավելու համապատասխան աշխատանքներում։ 



